
Bu ilin yanvar ayında  
2014–2018-ci illərdə sosial-
iqtisadi inkişafı Dövlət 
Proqramının, ümumilikdə 
üçüncü Dövlət Proqramının 
başa çatmasına həsr edilmiş 
konfransda ölkə Prezidenti 
İlham Əliyev nitqində bu 
proqramların çox uğurla başa 
çatdığını açıqlamışdır.

Ölkədə aparılan siyasi-iq-
tisadi islahatlar Azərbaycanın 
beynəlxalq nüfuzunu artırmış, 
bu, dünya birliyi tərəfindən 
yüksək qiymətləndirilmişdir. 
Təsadüfi deyildir ki, bütün 
beynəlxalq mötəbər qurumla-
rın reytinqlərində Azərbaycan 
qabaqcıl yerlərdədir.

Dünyada və bölgəmizdə 
gedən proseslərdən asılı olma-
yaraq ölkəmizdə təhlükəsizlik, 
sabitlik təmin edilir. Bunun 
əsas mənbəyi isə Azərbaycan 
xalqının iradəsi və xalq-iqtidar 
birliyidir.

Azərbaycanda regionla-
rın sosial-iqtisadi inkişafı 
dövlət proqramlarının uğurla 
yerinə yetirilməsinin iqtisadi 
göstəriciləri on dörd il ərzində 
ümumi inkişafımızın uğurlu 
dinamikasını əyani şəkildə 
göstərir. Belə ki, ümumi daxili 
məhsul (ÜDM) 3,2 dəfə, adam-
başına ÜDM-in həcmi 2,8 dəfə 
artmışdır.

İqtisadi inkişafımız 
çoxşaxəlidir. İqtisadiyyat 14 
il ərzində 3,2 dəfə, qeyri-neft 
iqtisadiyyatı 2,8 dəfə, sənaye 
iqtisadiyyatı 2,6 dəfə, kənd 
təsərrüfatı 2,2 dəfə, qeyri-
neft ixracı 4,7 dəfə artmış və 
ölkəmizdə orta illik iqtisadi 
artım 12,9 faiz təşkil etmişdir. 
Son 10 ildə dövlət büdcəsinin 
gəlirləri 16 dəfə, valyuta ehti-
yatları 31 dəfə, xarici ticarət 
dövriyyəsi 6,6 dəfə, ixrac 9,3 
dəfə, idxal 4,1 dəfə artmışdır. 
Regionlara bütün mənbələr 
hesabına 50,7 milyard manat 
vəsait yönəldilmişdir.

Ötən 10 il ərzində həyata ke-
çirilmiş məqsədyönlü tədbirlər 
nəticəsində ölkədə 1,2 mil-
yondan çox yeni, o cümlədən, 
900 min daimi iş yeri açıl-
mış, 55,6 min yeni müəssisə 
 yaradılmışdır.

Azərbaycan birinci proqra-
mın (2004–2008-ci illər) icra-
sına başlayanda ölkədə yoxsul-

luğun səviyyəsi 50 faiz idi. İndi 
isə yoxsulluq 5,4 faiz, işsizlik isə 
5 faizdir.

Müasir şəraitdə region-
ların sosial-iqtisadi inkişafı 
bütövlükdə ölkə iqtisadiyya-
tının stabil fəaliyyətindən, 
regional siyasətin demokratik 
cəmiyyətin tələblərinə uyğun 
qurulmasından, ərazinin sosial-
iqtisadi vəziyyətindən və ən 
başlıcası, regionların sosial-iq-
tisadi inkişafında mövcud olan 
kəskin fərqlərdən asılıdır.

Bu baxımdan Azərbaycan 
Respublikasının Prezidenti-
nin 2004-cü il 11 fevral tarixli 
24 nömrəli fərmanı ilə təsdiq 
edilmiş “Azərbaycan Respub-
likasının regionlarının sosial-
iqtisadi inkişafı Dövlət Proq-
ramının (2004–2008-ci illər)” 
əsas məqsədi qeyri-neft sekto-
runun davamlı inkişafı, ölkə 
regionlarının tarazlı inkişafının 
təmin edilməsi, regionlarda 
kommunal xidmət və sosial 
infrastruktur təminatının 
yaxşılaşdırılması, yeni iş 
yerlərinin və müəssisələrin ya-
radılması nəticəsində əhalinin 
məşğulluq səviyyəsinin artı-
rılması və həyat səviyyəsinin 
yüksəldilməsindən ibarət 
olmuşdur.

“Azərbaycan Respublikasının 
regionlarının  2009–2013-cü 
illərdə sosial-iqtisadi inkişafı 
Dövlət Proqramı”nın uğur-
lu icrası nəticəsində ölkədə 
makroiqtisadi göstəricilərin 
səviyyəsində yüksək artım əldə 
edilmiş, sosial-iqtisadi inkişaf 
sahəsində nəzərdə tutulmuş 
tədbirlərin həyata keçirilməsi 
əhalinin həyat səviyyəsinin 
daha da yüksəldilməsində mü-
hüm rol oynamışdır.

Bazar iqtisadiyyatının 
formalaşması şəraitində regi-
onların sosial-iqtisadi inkişaf 
problemlərinin həlli yalnız 
dövlət, yerli icra hakimiyyəti, 
yerli özünüidarəetmə or-
qanları və özəl sektorun 
səylərinin əlaqələndirilməsinin 
nəticəsindən və habelə 
bələdiyyə qurumlarının 
dayanıqlı sosial-iqtisadi 
vəziyyətindən asılıdır.

Bələdiyyələr regionun, 
ərazinin təbii və sosial-iqti-
sadi potensialından, əmək 
ehtiyatlarından, yerüstü və 

yeraltı sərvətlərindən, su və 
torpaq ehtiyatlarından səmərəli 
istifadə etməklə müvafiq 
ərazinin inkişafını və əhalinin 
rifahını yüksəltmə imkanlarına 
malikdirlər. Eyni zamanda, yerli 
əhalinin idarəetmədə iştirakını 
təmin etməklə onlarda demok-
ratiya şüurunun aşılanmasına 
da təkan verirlər.

Son zamanlar ölkədə apa-
rılan sosial-iqtisadi islahatlar 
çərçivəsində həyata keçirilən 
“Regionların sosial-iqtisa-
di inkişafı Dövlət proqramı” 
iqtisadiyyatın get-gedə əks-
mərkəzləşdiyi və inkişafın 
yerli səviyyəyə yönəldildiyini 
büruzə verir. Bu baxımdan 
bələdiyyələrin mövcud olduğu 
ərazinin iqtisadi potensialı-
nın formalaşmasında iştirakı 
zəruridir. Xüsusilə sahibkarlığın 
inkişafına aid dövlət proqram-
ları çərçivəsində bələdiyyələr 
öz ərazilərində kiçik sahibkarlıq 
üçün münbit şərait yaratmaq-
la öz təsərrüfat subyektlərini 
təşkil edərək şəxsi fəaliyyəti 

ilə region iqtisadiyyatının 
dinamik inkişafına təkan verə 
bilərlər.

Bələdiyyələrin səmərəli 
fəaliyyəti ölkədə baş verən 
 demoqrafik proseslərə də öz 
təsirini göstərə bilər. Belə ki, 
səmərəli fəaliyyət göstərən 
kənd və rayon bələdiyyələri 
ərazilərində yaşayan əhali üçün 
məşğulluq sahələri, iş imkanla-
rı yaratmaqla onların axınının 
qarşısını ala bilərlər.

Azərbaycan iqtisadiyyatının 
inkişafının indiki mərhələsində 
bələdiyyələrin hüquqi, təşkilati 
və iqtisadi əsaslarının forma-
laşmasına baxmayaraq, regi-
onların sosial-iqtisadi inki-
şafında onların rolu mühüm 
əhəmiyyət kəsb etmir. Bunun 
əsas səbəblərindən biri region-
ların sosial-iqtisadi inkişafında 
bələdiyyələrin təsiri və onların 
iştirakının konkret formala-
rı, üsulları, mexanizmləri və 
xüsusən maliyyə mənbələri 
mücərrəd formadadır.

Eyni zamanda, bu sahədə 
bir sıra institusional və iqti-
sadi problemlər mövcuddur. 
Bütövlükdə, institusional 
amillərə bələdiyyələrin bir 
institut kimi formalaşma-
sına və fəaliyyətinə mane 
olan dövlətçiliyin kifayət 
qədər mərkəzləşdirilməsi və 
bələdiyyələrin səlahiyyətlərinin 
tam və müstəsna olmaması, 
onların iqtisadi problemlərinin 
həlli üçün real ehtiyaclarına 
uyğun gəlir mənbələrinin 

azlığı, yerli vergitutmanın və 
büdcələrarası münasibətlərin 
tənzimlənməsi sahəsində 
təkmil mexanizmlərinin olma-
ması və sair amillər daxildir.

Ümumiyyətlə, qüvvədə 
olan qanunvericilik – Vergi 
Məcəlləsi, “Yerli (bələdiyyə) 
vergilər və ödənişlər haqqında”, 
“Bələdiyyələrin maliyyəsinin 
əsasları haqqında”, “Əmlakın 
bələdiyyələrə verilməsi haqqın-
da” və başqa normativ-hüquqi 

sənədlərə əsasən bələdiyyələr 
üçün kifayət qədər gəlir bazası 
formalaşdırılmalıdır. Bələdiyyə 
vergisinin formalaşması əsasən 
4 sahədən: mədən vergisi, yəni 
qum, çınqıl, əhəngdaşından, 
əsas gəlir gətirən mişar 
daşı yoxdur, fiziki şəxslərin 
mülkiyyətində olan əmlak 
vergisi (istifadəsində olan 
əmlakı yoxdur), fiziki şəxslərin 
torpaq vergisi və 9 qeyri-vergi 
mənbələri müəyyənləşdirilib. 
Qüvvədə olan qanunvericiliyə 
görə, bələdiyyələr onların 
ərazisində əhaliyə kurort, sana-
toriya, mehmanxana və turizm 
xidməti göstərən obyektlərə 
hər sutka üçün bir nəfər şərti 
maliyyə vahidinin bir mislindən 
(1,1 manat) çox olmamaqla 
ödəniş tətbiq etməlidir.

Bələdiyyələrin fəaliyyətini 
təmin etmək üçün nəzərdə 
tutulan mühüm gəlir 
mənbələrindən biri də dövlət 
büdcəsindən ayırmalar-
dır. “Büdcə sistemi haqqın-
da” Qanuna əsasən, dövlət 

büdcəsindən yerli büdcəyə 
büdcə kəsirini örtmək üçün 
transfertlər – dotasiyalar, 
məqsədli maliyyələşdirmə 
üçün subsidiya və subven-
siya verilə bilər. Bunlardan 
əlavə, bələdiyyə əmlakının 
özəlləşdirilməsindən və icarəyə 
verilməsindən gəlirlər, lotere-
yalardan daxil olan vəsait, fiziki 
və hüquqi şəxslərin, beynəlxalq 
təşkilatların və fondların 
maliyyə yardımları və qrantla-
rı, yerli vergilər və ödənişlərə 
görə qanunvericilikdə müəyyən 
edilmiş qaydada hesablan-
mış faiz və sanksiyalar aiddir. 
Lakin reallıqda bu göstəricilər 
bələdiyyələrin büdcə 
gəlirlərinin formalaşmasında 
tam öz əksini tapmır, illik büdcə 
gəlirlərinin yalnız 3-8 faizini 
göstərilən vergi ödəyicilərindən 
daxil olan gəlir təşkil edir.

İctimai və fərdi rifah bir-
birilə qarşılıqlı əlaqə şəraitində 
inkişaf edir. İctimai rifahın 
artımı fərdi rifah meyarları-
nın yüksəlməsinə gətirməklə, 

bu meyarlara uyğun həyat 
tərzinin təmin edilməsi üçün 
müvafiq gəlirlərin əldə edilməsi 
zərurətini yaradır. Bu baxım-
dan, gəlirlərin bərabərsizliyi 
probleminin nəzəri əsaslarının 
təhlili və ümumiləşdirilməsi 
bələdiyyələrin sosial-iqtisadi 
inkişafının təmin edilməsinə 
yönəldilən tədbirlərin hazırlan-
ması, sosial proqramların, büdcə 
gəlir və xərclərinin planlaşdırıl-
ması vergi siyasətindən asılıdır.

Bələdiyyə maliyyəsinin 
əsasını bələdiyyə büdcəsi təşkil 
edir. Bələdiyyə büdcəsinin 
formalaşması isə vergi 
mənbələrindən və vergi 
ödəyicilərindən asılıdır. Vergi 
ödəyicisi vergi sisteminin for-
malaşmasında onun kəmiyyət 
və keyfiyyət göstəricilərinin 
əsasının ilkin şərti məhz vergi 
ödəyicisinin müəyyən olun-
masıdır. Eyni zamanda, büdcə 
gəlirlərinin formalaşmasında 
vergitutmanın ədalət prinsipi 
də nəzərə alınmalıdır. 

Bələdiyyə büdcəsinin 
bilavasitə yerli gəlirlər he-
sabına formalaşması üçün 
qanunvericiliklə bələdiyyələrə 
həvalə olunmuş vergi və qeyri-
vergi mənbələri üzrə potensial 
gəlirlərin maksimum dərəcədə 
bələdiyyə büdcəsinə cəlb olun-
ması təmin edilməlidir.

Mövcud qanunlara əsasən, 
bələdiyyələrin vəzifə və 
səlahiyyətlərinə – ərazidə 
əhalinin sosial-iqtisadi və ekoloji 
problemlərinin həlli, dövlətin 
sosial-iqtisadi proqramların-
da nəzərdə tutulmayan yerli 
əhəmiyyətli məsələlərin həlli, 
əhaliyə mədəni-məişət xidməti 
göstərmək, onlara təhsil, səhiyyə, 
rabitə, tikinti, yolların təmiri və 
abadlaşdırılması, su, elektrik, 
kommunikasiya işlərinin niza-
ma salınması və sosial inkişaf 
proqramlarını həyata keçirərkən 
pensiya və müavinətlərin 
verilməsində iştirakı və başqa 
məsələlərin həlli aiddir. 

 (ardı var)

İbrahimxəlil İBRAHİMOV, 
Azərbaycan Respublikasının 

Prezidenti yanında Dövlət 
İdarəçilik Akademiyasının 

dosenti

Təlatümlərdən yan keçmək istəyən 
ölkədə nə dərin yoxsulluq, nə də ifrat zənginlik 
olmalıdır. Mənim görmək istədiyim qanunlar 
həm dərin yoxsulluğu, həm də ifrat zənginliyi 
məhdudlaşdırmalıdır.

PLATON

Müasir Azərbaycanın qurucusu, inkişafın Azərbaycan 
modelinin müəllifi ümummilli lider Heydər Əliyev 
strategiyasının həyata keçirilməsi nəticəsində ölkədə 

siyasi və makroiqtisadi sabitliyə nail olunmuş, iqtisadiy-
yatın bütün sahələrində köklü islahatlar aparılmış, dina-
mik sosial-iqtisadi inkişafın möhkəm təməli qoyulmuşdur. 
Azərbaycanda aparılmış və aparılmaqda olan uğurlu sosial-
iqtisadi siyasət əhalinin həyat səviyyəsinin və ölkə iqtisadiy-
yatının yüksəlməsində öz töhfəsini verməkdədir.

Azərbaycan regionlarının 
inkişafında bələdiyyələrin rolu

Bir növ adətkardır: 
söz alverindən 

yaxa qurtara bilmir

Bir tendensiya artıq dayanıqlı 
trendə çevrilir: N.Paşinyan Azərbaycan 
Prezidentindən müstəqil siyasət 
yürütməyin incəliklərini öyrənməyə 
çalışır, lakin hər dəfə çox bacarıqsız 
olduğunu nümayiş etdirir. N.Paşinyan 
hakimiyyətə gələn gündən müstəqil 
siyasət adı altında bütün fəaliyyətini 
 İlham Əliyevin atdığı addımların ar-
xasınca sürünmək üzərində qurub. 
Azərbaycanın dövlət başçısı Rusiya-
ya səfər edirsə, N.Paşinyan da oraya 
baş çəkir, Avropa İttifaqına səfərimiz 
olanda, erməni baş nazir də formal 
da olsa oralarda görünür və s. Son 
olaraq N.Paşinyanı Pekində görüblər. 
Ermənistan rəsmilərinin dediyinə 
görə, oraya ikigünlük səfərə gedib. 
N.Paşinyanı Çində keçirilən “Asiya sivi-
lizasiyalarının dialoqu” forumuna dəvət 
ediblər.

Qəribədir, ermənilərin Asiya siviliza-
siyasına nə aidiyyəti var? Axı, Fransa 
Prezidenti onları “həmyerli” adlandırırdı. 
Ermənilər də həmişə “qədim və mədəni 
xalq” kimi özlərini Qərb sivilizasiyasının 
“yaradıcılarından” biri, xristian kilsələrinin 
“qədim məkanı” sayırlar. Əslində isə bu 
kontekstdə Ermənistan deyəndə, konkret 
olaraq, haranı nəzərdə tutduqları məlum 
deyil. Çünki danışıqlarından belə çıxır 
ki, bu qədər “qədim mədəni dəyərlərə” 
malik olan xalq elə bəşəriyyətin özüdür, 
yəni dünya Ermənistandır! Maraqlıdır 
ki, bu absurddan heç N.Paşinyan və 
onun qulbeçə tarixçiləri və ekspertləri də 
utanmırlar.

Utansaydılar, eyni abırsızlıqla 
ermənilərin Asiya sivilizasiyasına bağlı-
lığı haqqında “dövlətçilik tarixində böyük 
təcrübəsi olan Çində” boş-boş danış-
mazdılar. Ancaq N.Paşinyan yenə də 
danışdı. O, Avrasiya İqtisadi İttifaqında 
(Aİİ) işləri “yoluna qoyduqdan” və Avropa 
İttifaqı (Aİ) ölkələrinə “möhtəşəm səfər” 
etdikdən sonra Çini “fəth” etmək fikrinə 
düşdü. Bu “fəth”dən cəmi bir neçə gün 
əvvəl Brüssel müzakirələrində iştirak 

etmədən aradan çıxmış, o hadisədən 
cəmi bir neçə gün əvvəl isə Çində 
keçirilən “Bir kəmər, bir yol” forumuna 
getməmişdi (yəni dəvət etməmişdilər).

N.Paşinyanın siyasətçi kimi real 
rolu Ermənistanın Aİİ-dəki durumunda 
və Aİ ilə münasibətlərin məzmununda 
açıq ifadə olunub. Üstəlik, İrəvanın 
müxtəlif beynəlxalq layihələrdə iştirak 
dərəcəsi, konkret desək, iştiraksızlığı 
da bu baxımdan maraqlıdır. Bütün bu 
aspektlərin yekunu belədir: erməni lider 
hara gedirsə, özü ilə ancaq söz, boş 
vədlər, saxta tarix aparır və oradan da 
ancaq söz alıb, əli ətəyindən uzun qayı-
dır. Onu müasir erməni siyasətinin “söz 
taciri” adlandırmaq olar. Yeri gəlmişkən, 
bu xüsusiyyət ona əcdadlarından, o 
cümlədən özündən əvvəlki Ermənistan 
rəhbərlərindən qalıb.

N.Paşinyan Pekində bu amplua-
sından zərrə qədər də kənara çıxma-
dı. Əvvəlcə Ermənistanın nəyə görə 
“Bir kəmər, bir yol” forumuna dəvət 
edilmədiyini izah edə bilmədi. Onun 
ofisinin rəsmi informasiya yayımın-
da müxtəlif uydurma bəhanələrdən 
bəhs edilir. Həmin bəhanələr iki qru-
pa bölünür: birincisi, bütün günahlar 
N.Paşinyandan əvvəlki rəhbərlərdədir 
(onlar Dağlıq Qarabağı, ordunu batırdıq-
ları kimi “İpək yolu”nu da batırıblarmış), 
ikincisi, günahkar “pantürkist” Türkiyə 
və Azərbaycandır. Erməni rəhbərlərinin 
necə fəaliyyət göstərdiyi Paşinyanın 
problemidir. Amma Azərbaycanın “pan-
türkçülüyü” sən demə işğal altında olan 
torpaqlarını azad etməkdə “qabarıbmış”! 
Və bu barədə erməni lider Pekində Asiya 
sivilizasiyalarının dialoquna həsr edilmiş 
forumda deyir. Bu qədər qeyri-ciddiliyi 
yəqin ki, diplomatiya tarixi görməyib.

Türkiyə də “pantürkistdir” ona görə 
ki, Çində yaşayan uyğurların hüquqla-
rını qorumağa çalışır. Yəni Azərbaycan 
və Türkiyə xalqları nə istəyirlərsə, 
“pantürkizmdir”, ancaq erməni xalqı 
qədim köklərə malik toplum kimi ancaq 
əməkdaşlıq və sivil münasibətlər istəyir. 
Özü də bu fikri Dağlıq Qarabağda və 
onun ətrafındakı rayonlarda, Rusiyada 

və Avropada türklərə və azərbaycanlılara 
qarşı qanlı terror hadisələri törədən 
bir kütlənin rəsmi nümayəndəsi deyir. 
Azərbaycanlılara və türklərə məxsus 

minlərlə mədəni abidələri, müqəddəs 
yerləri, ibadətgahları təhqir edən, da-
ğıdan və görünməmiş vəhşilik törədən 
erməni söyləyir.

Yola verdilər: 
nəticəsiz danışıqların 

real üzü

Bizcə, Çinin dövlət başçısı ümumi 
halda N.Paşinyanın cavabını verib: “biz 
erməni xalqının keçdiyi yolları bilirik”. 
Doğrudur, bundan sonra fəlakətlərin baş 
verməməsini də diləyib. Ancaq kimsə 
fəlakətə haqq qazandırmır. Və erməni 
mediasının təqdim etməyə çalışdığı kimi, 
bu fikirdə “soyqırımı” nağılı gizlənməyib. 
Daha çox ermənilərin xislətinə işarələr 
vardır: hər bir xalq layiq olduğu həyatı 
yaşayır! Şərq müdrikliyində bu fikrə 
şübhə etmirlər.

Onun təsdiqlərindən biri də 
məhz “Bir kəmər, bir yol” layihəsində 
Ermənistanın iştirak etməməsidir. 
Pekin ancaq sabit, dayanıqlı iqtisadiy-
yata malik, potensial imkanları və real 
resursları olan dövlətlərlə əməkdaşlıq 
edir. Azərbaycan Cənubi Qafqazda 
məhz belə bir ölkədir. “Bir kəmər, bir 
yol” sammiti zamanı Çin çəkinmədən 
Azərbaycanla 821 milyon dəyəri olan 
sənədlərə imza atıb. Forumun yekun 
sənədində konkret olaraq göstərilib ki, 
Azərbaycan 40-dan çox maliyyələşdirilən 
layihədə həmin proyekt çərçivəsində 
iştirak edir. Ermənistanın adı isə cəmi bir 
dəfə çəkilir: aviareyslər açmaqda!

Ermənilərin arqument kimi gətirməyə 
çalışdıqları digər fakt – İrəvanda Çinin 
ən böyük səfirlik binasını tikməsi isə 
ermənilərin üzqaralığıdır. Çünki Pekin 
onu Ermənistanın əhəmiyyətli geosiyasi 
fiqur olmasına görə deyil, Vaşinqtona 
cavab olaraq tikir. Axı, ABŞ-ın İrəvandakı 
səfirliyi çox böyükdür və orada 2000-dən 
çox adam çalışır. ABŞ-ın Ermənistandakı 
keçmiş səfiri də açıq etiraf etdi ki, bu 
ölkədə inqilab hərəkatının hazırlan-
masında həmin əməkdaşların rolu az 
olmayıb. Buyurun, indən belə İrəvanın 
küçələrində at oynadan iki ölkə olacaq 
– ABŞ və Çin! Rusiya buraya aid deyil, 

çünki Moskva Ermənistanın ağasıdır, 
sahibidir və bu mənada həm ABŞ, həm 
də Çinə qarşıdır.

Bunlar açıq göstərir ki, N.Paşinyanın 
Çinə heç bir konkret məzmunu ol-
mayan səfəri daha çox formal xarak-
ter daşıyıb və görüntüdən başqa bir 
şey deyildir. Erməni mətbuatını və 
Ermənistan vətəndaşlarını növbəti 
dəfə aldatmaq üçündür. Hər hansı real 
əməkdaşlıq mütləq ən azından iki şərti 
tələb edir: minimal sərmayə riski və 
ölkənin real resurslara malik olması. 
Ermənistanda isə bu şərtlərin heç biri 
yoxdur. Doğrudanmı Pekin Ermənistanın 
təcavüzkarlığını görmür? Bu gün erməni 
təcavüzkarlığına göz yuman hər hansı 
bir ölkə gələcəkdə çox təəssüflənməli 
olacaq. Yeni və ədalətli əməkdaşlıq mo-
deli hazırladığını deyən Pekin bu qədər 
sadəlövh ola bilməz! Yəni Ermənistan 
təcavüzkarlığından əl çəkməyənə qədər 
onunla real əməkdaşlıq alınan deyil.

Digər yandan, Çin aydın görür ki, 
Avropaya gedən yolun Cənubi Qafqaz 
hissəsində açar ölkə Azərbaycandır. Bu, 
geosiyasi, siyasi, təhlükəsizlik, nəqliyyat 
imkanları, logistika, beynəlxalq nüfuz 
və sair aspektlərdə belədir. Vurğulanan 
faktorlara görə Azərbaycan kimi qiymətli 
bir tərəfdaşı Pekin itirə bilərmi? Əlbəttə, 
yox!

Azərbaycan bu regionda yeganə 
dövlətdir ki, bütün qonşularla səmərəli 
əməkdaşlıq edir. O, Rusiya, Türkiyə, 
İran və Gürcüstanla strateji səviyyədə 
əlaqələrə malikdir. Çoxlu sayda 
beynəlxalq layihələrin iştirakçısı və 
təşəbbüskarıdır. Azərbaycanda artıq “Bir 
kəmər, bir yol” layihəsinin ruhuna uyğun 
infrastruktur, o cümlədən tranzit infrast-
rukturu mövcuddur. Azərbaycana sudan 
və qurudan rahat çıxışlar var. Məhz 
bu ölkəyə Qazaxıstandan, Rusiyadan, 
Türkmənistandan və İrandan asanlıqla 
və maneəsiz çıxış mövcuddur. Belə bir 
dövləti təcavüzkar, qondarma, saxta və 
asılı Ermənistanla əvəz etmək mümkün-
dürmü?!

Paşinyanın 
Pekin rəzaləti

Erməni siyasətinin “söz taciri”:

Ermənistanın baş naziri Pekində “Bir kəmər, bir yol” layihəsi 
ilə bağlı keçirilən beynəlxalq foruma dəvət almamışdı. Çünki bu 
asılı ölkə həmin layihədə iştirak edə bilmir. Lakin tədbirdən son-
ra N.Paşinyan Çinə səfər edib. O, “Asiya sivilizasiyalarının dia-
loqu” forumunda iştirak edib. Erməni mediası bu hadisəni şərh 
etməyə çalışır. Guya N.Paşinyan Ermənistana milyardlarla dollar 
sərmayə gətirə bilən böyük bir addım atıb. Lakin real vəziyyətin 
analizi göstərir ki, əslində, N.Paşinyan Pekində növbəti dəfə 
rəzil oldu. O, yalanları və boş vədləri ilə yadda qaldı. Konkret 
olaraq, iki ölkə arasında heç bir sənəd imzalanmadı. Bu faktlar 
çərçivəsində N.Paşinyanın Çin səfərinin geosiyasi aspektləri 
üzərində bir qədər geniş dayanmaq istərdik.


